
Anormalizacionlingiiistican a A dministraciond e x ustiza:
un avance pendente

un indice de normalizacién lingiiistica por

debaixo do 25%, a Administracién de xustiza
é, xunto con outras instituciéns estatais (a Axencia
Tributaria, a Garda Civil ou a Policia Nacional), unha
das administracions onde o uso cotidan do galego é
menor. Este dato cuantitativo provén dos informes
elaboradosnoano2007 poloObservatoriodalingua
Galega (https://i.gal/38AUP). Doce anos despois, e &
falta de datos obxectivos mais recentes, observamos
que a realidade non mudou demasiado.

Neste panorama case ermo podemos exceptuar
comportamentos illados de traballo en galego
e defensa do seu emprego con naturalidade na
Administracién de xustiza, principalmente por parte
dos e das integrantes da Irmandade Xuridica Galega
(https://i.gal/KLT73). Este colectivo leva tamén unha
ducia de anos recofiecendo e visibilizando o traballo
de xuices, fiscais, letrados, avogados, procuradores e
outros profesionais relacionados coa Administracion
de xustiza que asumiron o compromiso de
desenvolver a sua actividade profesional “en galego,
con todo o dereito’, como rezaba unha cofiecida
campana de 1993.

O camiio percorrido ata hoxe

Logo dos primeiros momentos en que o galego
foi lingua oficial e a lexislacion linguistica nos
permitiu usar o noso idioma nos xulgados e
tribunais, desenvolvéronse varias campanas de
concienciacion e informacion sobre dereitos
lingiiisticos. Algunhas foron impulsadas pola
Asociaciéon de Funcionarios para a Normalizacion
Linguistica (O galego na Administracién de xustiza ou
Os papeis claros en galego, tes dereito, ambas de 1990)
e outras partiron da propia
Administracion autonémica (En
galego é de xustiza en 1991 e
En galego con todo o dereito en
1993)".

0] Goberno
tamén foi proporcionando
paseninamente recursos co
obxectivo de facilitar o traballo
en lingua galega e garantir os
dereitos dos cidadans. Estes
primeiros avances centraronse

autonémico

adiante levaronse a cabo outras acciéns, como a
elaboracion de recursos terminoldxicos, entre
os que destacan o Dicionario xuridico galego e os
numerosos vocabularios especializados publicados
polos servizos de normalizacién linguistica das
universidades de Santiago de Compostela® e da
Coruna*, ou a provision e compilacion de textos
lexislativos no noso idioma, primeiro en papel e
logo en formato electrénico. Neste grupo, cémpre
salientar o recente portal Lex.gal (https://www.
lex.gal), que nos permite consultar lexislacion
galega consolidada. Botamos en falta, porén, unha
ferramenta semellante para a lexislacion estatal
traducida ao galego, que podemos consultar no BOE
pero non en versién consolidada®.

Non debemos esquecer que tamén houbo intentos
de galeguizar os programas informaticos de
tramitacion procesual, labor que infelizmente non
deu froito a longo prazo. O programa que dispuxo de
mais documentos en galego foi Libra no ano 2003,
mais axifa foi substituido por Minerva; e a actual
variante deste, Minerva NOX (nova oficina xudicial),
carece de documentos en galego. Tampouco permite
o traballo na nosa lingua Fortuny, a ferramenta
informatica que emprega o Ministerio Fiscal. S6 o
programa Inforeg, que se utiliza nos xulgados de
paz e rexistros civis, foi completamente traducido
tanto na interface coma na documentaciéon. Con
todo, quedou sen explotar a sUa capacidade
normalizadora con acciéns que favorecesen o uso
preferente da version en galego e, desta maneira,
rachar coa inercia do traballo en castelan.

A necesidade de intervir na Administracion de
xustiza galega

Logo de mais de 35 anos
desde a aprobacion da Lei de
normalizacién linglistica e
cunha porcentaxe de emprego
da nosa lingua claramente
insatisfactoria neste ambito,
parece necesario intervir con
estratexias mellor planificadas
e complementarias entre si.
Ataagora, fornecéronse recursos
utiles (no campo da formacion,

en accions formativas, a través

de cursos de lingua e de linguaxes de especialidade, e
no ambito da correccién lingiiistica e a traducion,
coa creacion de servizos linguisticos para auxiliar
a Administracion de xustiza®. Asi mesmo, madis

T As ultimas campanas deste tipo foron desenvolvidas polo Colexio
de Avogados de Santiago de Compostela entre 2007 e 2009: Fai xus-
tiza coa lingua, Avogamos polo galego e Xustamente, en galego.

2 Estes departamentos credronse entre 1989 e 1993 e consolidéronse
no ano 2002, cando pasaron a formar parte da relacion de postos de
traballo da Conselleria de Xustiza.

da elaboraciéon terminoldxica,
do asesoramento linguiistico),
pero estes perden a suUa eficacia por quedaren
aspectos basicos sen abordar nin solucionar, o que é

3 Coleccion de vocabularios asociada & campana Témoslle lei (https://i.
gal/68240), que abranguia un plan especifico para aumentar a pre-
senza da lingua galega na Facultade de Dereito, especialmente na
docencia.

4 Na coleccion “Profesionaliza a tua lingua” (https://i.gal/dCPtM).

> A intranet da Administraciéon de xustiza galega si disp6n dalguns
textos lexislativos estatais en version consolidada, mais ainda non
estan disponibles féra desta rede interna.



sintomatico dunha falta de planificaciéon das medidas
adoptadas.

O recurso mais demandado polos operadores
xuridicos é un programa de tramitacion que
permita traballar en galego polo menos coas
mesmas facilidades con que o funcionariado realiza
o seu labor en casteldan®. Nin Minerva NOX nin
Fortuny tefien modelos de documentos en galego e
a Unica maneira de introducir textos na nosa lingua
nestas aplicaciéns informaticas é mediante tacticas
rudimentarias que implican unha carga extra de
traballo para o persoal da Administracion de xustiza.
Sen facilidades para traballar en galego, os cursos de
lingua e de linguaxe xuridica non chegan a repercutir
nun maior uso do noso idioma na Administracién de
xustiza, pois o alumnado carece de oportunidades
para utilizar eses cofiecementos no labor cotian.
Tampouco tefien o impacto esperado os recursos
terminoldxicos existentes ou a lexislacion disponible
en lingua galega: a ausencia de inercias de traballo
en galego condénanos ao descofiecemento ou a
irrelevancia.

O Plan xeral de normalizacion da lingua galega

A pesar de non haber unha planificacion clara & hora
de abordar desde a Administracién autonémica a
extension do uso e do prestixio da lingua no eido
xudicial, si contamos deste hai case 15 anos cun
documento base para actuar de forma planificada:
o Plan xeral de normalizacién da lingua galega
(PXNLG), aprobado no Parlamento de Galicia 0 22 de
setembro de 2004 e cuxas principais medidas para
0 ambito xudicial ainda non foron executadas. Este
documento marco para a planificacién linguistica
desagrega a intervencién en tres sectores
transversais (dereitos lingUisticos, novas tecnoloxias
e implementacién do corpus) e en varios sectores
verticais, dos cales o primeiro é a Administracion.
Dentro deste, delimitase en terceiro lugar a area
especifica da Administracion de xustiza.

Os obxectivos xerais establecidos no PXNLG para a
area da Administracion de xustiza son:

- Conseguir que a todo cidadan se lle ofreza

e e c0 000000000

¢ Seria recomendable que os programas en galego tivesen un plus
de calidade (mais sinxelos, claros e faciles de manexar, con mello-
res formularios, cun funcionamento mais seguro), pois poderian
favorecer que o funcionariado optase pola versién en galego por
defecto e aumentar a visibilidade da lingua no traballo cotian.

a opcion a ser atendido en galego €, se o
desexar, que todas e cada unha das partes
do proceso se desenvolvan nesta lingua.

- Garantirlles a capacitacion lingiiistica a todas
as persoas que traballan na Administracién de
xustiza, de xeito que ao cidadan lle sexa doado
exercer os seus dereitos linglisticos.

« Propiciar o mesmo espirito de respecto &
opcion linglistica dos cidadans por parte dos
membros dos colexios oficiais de notarios e
avogados no exercicio das suas funciéns.

Asi mesmo, son obxectivos especificos que fixa o
PXNLG:

+ Introducir o galego como lingua normal de
traballo da Administracion de xustiza en
Galicia.

- Mellorar a disposicion dos funcionarios
cara ao uso do galego, asi como a sua
capacitacion.

- Actualizar os recursos técnicos para facilitar
o traballo en galego dos funcionarios.

- Eliminar calquera traba para exercer con
naturalidade o dereito linguistico por parte
dos cidadans.

Finalmente, para acadar estes obxectivos, no PXNLG
proponse as seguintes medidas:

1. Elaborar un programa de normalizacion
especifico, en colaboracion co Ministerio de
Xustiza, e establecer un érgano de referencia.

2. Establecer normas xerais e uniformes sobre
capacidade lingiiistica esixible nos procesos
de acceso a funcién xudicial e no desempeno
desta funcion.

3. Establecer programas de formacion nos
que se incorpore a capacitacion linguistica, a
cultura galega e o réxime xuridico do uso das
linguas.

4, Fomentar o uso do galego por medio de
medidas de promocion profesional e
prestixio dos funcionarios que a vaian
usando.

5. Verter ao galego os programas informaticos
de xestion e os formularios de uso cotian
e garantir a sia presenza en todos os
organos xudiciais de Galicia.

6. Elaborar materiais terminoloxicos por
medio de convenios de colaboracion
con servizos, empresas oOu organismos
especializados e establecemento de circuitos
para difundilos.

7. Favorecer a implantacién do galego na
docencia universitaria de 1° e 2° ciclo
de Dereito, asi como o uso na formaciéon
continuada non universitaria.

8. Desenar campaias de informacion sobre
os dereitos lingiiisticos dos cidadas nas suas
relacidons coa Administracién de xustiza.

9. Establecer que nos tribunais de xustiza, antes
do inicio de calquera procedemento, se
pregunte de oficio cal é a lingua habitual do
cidadan e que esa sexa a lingua de toda a
actuacion, tanto oral coma documental.

De todas estas medidas, ata agora s6 se levaron
a cabo con éxito relativo a terceira (capacitacion
linglistica) e a sexta (materiais terminoldxicos,
lexislaciéon en galego), alénde colaboraciéns puntuais
da Administraciéon autonémica e as universidades
para mellorar a situacion da lingua no curriculo das
facultades de dereito, o que corresponde 4 medida
sétima. Porén, estdan pendentes as medidas que
complementan as anteriores, que ademais deben
estar inseridas nunha planificacion coherente e

As partes...
constituense ou
personanse?

progresiva que permita romper coas inercias de
traballo en casteldn e asentar modelos facilitadores
do exercicio profesional en galego.

De feito, esta planificacion estd xa prevista na
primeira medida do PXNLG: a elaboraciéon dun
programa de normalizacion especifico para este
ambito, tendo en conta a todos os operadores
xuridicos e involucrando o Ministerio de Xustiza.
Coherentemente,ascaracteristicasda Administracion
de xustiza fan imprescindible a implicacién e a
colaboracién da Administracion do Estado, que
debe axudar a Administracién autondémica no
exercicio das competencias en politica linguistica,
eliminando obstaculos e abordando a regulacion
dos usos linglisticos desde unha perspectiva de
respecto e garantia da pluralidade lingiiistica.
Nese programa pendente de elaborar deberan estar
todas as medidas do PXNLG que ainda botamos en
falta (programas informaticos, regulaciéon de perfis
e usos linguisticos, promociéon do cofiecemento e
do exercicio dos dereitos linguisticos ) e outras que
conxuntamente acorden os operadores xuridicos co
obxectivo de mellorar o uso e o prestixio do galego
nos nosos xulgados e tribunais.

En definitiva, é tempo de comezar a traballar de forma
mais planificada no ambito da xustiza se queremos
que os avances non sexan so responsabilidade dun
numero de persoas esforzadas e comprometidas coa
lingua, senén o froito colectivo da colaboracion entre
as administraciéns e os operadores xuridicos.

Anxos Sobrino Pérez
LingUista na Audiencia Provincial de Pontevedra

En galego non existe a forma *personarse (cast.), xa que logo, empregaremos outras solu-

cions léxicas en funcion dos contextos posibles.

Co significado xeral de ‘aparecer nun lugar ou perante alguén; dispofiemos dos verbos pre-

sentarse ou comparecer.

“*Personouse no despacho para recibir asesoramento xuridico.”

“Presentouse/Compareceu no despacho para recibir asesoramento xuridico.”

No eido do dereito procesual, co significado ‘converterse en parte nun procedemento xudi-
cial; en galego Usase o termo constituirse en parte.

“A citacion dos interesados que estean xa constituidos en parte nas actuacions farase por medio do procura-

dor. Os que non estean constituidos en parte seran citados persoalmente, se a sUa residencia é conecida. Se

non o &, seran chamados por edictos, conforme o disposto no artigo 164." (Artigo 783.3 da LAC, en suplemen-
to do BOE en galego nim. 2 do 05.02.2000)

